
tArAkarpUrastotram

తారాకర్పూరస్తోత్రమ్

ఓం నమస్తారిణ్యై  ।
శ్రీకణ్ఠామృతకేశవర్ణఘటితం    చన్ద్రార్ధచూడోజ్జ్వలం  

బీజం యత్పరమం గుణత్రయమయం  కామప్రదం  ముక్తిదమ్ ।
మాతః ! శఙ్కరవల్లభే  ! ప్రతిదినం  ధ్యాయన్తి యే యే సదా

తే తేయాన్తి చిదాత్మకం హరిహరబ్రహ్మాదిసామ్యం  ముదా ॥ ౧॥
వ్యోమార్ణం  వామనేత్రాన్వితమనలయుతం  బిన్దుచన్ద్రార్ధయుక్తం  

బీజం తే గుహ్యమేతత్త్రిభువనజనని  ! త్రిక్షణే  యే జపన్తి । var త్ర్యక్షరం  యే జపన్తి
తేషాం వక్త్రారవిన్దే  విహరతి మధురా గద్యపద్యావలీ గీ-
ర్మాతశ్చన్ద్రార్ధచూడే   ! సకలభయహరే ! సిద్ధిభాజాం  నరాణామ్ ॥ ౨॥

శుక్రార్ణం   పూతనాస్థం  కలితశశికలాబిన్దుభూషం  సవహ్ని
భ్రాజద్వామాక్షియుక్తం  జనని ! తవ వధూబీజమేతజ్జపన్తి   ।

తే తే లోలేక్షణానాం విగలితరసనాపీనవక్షోజవాసః
కేశానాం చిత్తమాశు స్మరహరమహిలే !మోహయన్తి ప్రకామమ్  ॥ ౩॥

ఈశానం వామకర్ణోల్లసితశశికలాబిన్దుయుక్తం    సుగుహ్యం
᳚బీజం మాతస్త్వదీయం యది జపతి జనో వారమేకం జడాత్మా । var బీజం

కూర్చాఖ్యమన్యద్
చఞ్చత్పఞ్చాశదుగ్రగ్రథితనరశిరోమాలికాక్రాన్తకణ్ఠే     !

మాతః శైలేన్ద్రపుత్రి   ! త్రిభువనమపి  స క్షోభయత్యేవ శీఘ్రమ్  ॥ ౪॥
పశ్చాదస్త్రం  తదన్యత్పురహరమహిలే! బీజమత్యన్తగుహ్యం

భాలోద్యత్పఞ్చముద్రే ప్రకటవికటదంష్ట్రోగ్రవక్రారవిన్దే     ।
నిత్యం యే భావయన్తి ప్రతిదినమమలే !ఘోరరూపాట్టహాసే !
తే నూనం భావయన్తి త్రిజగదఘహరే  ! చక్రవద్విశ్వమేతత్  ॥ ౫॥

మాయాస్త్రీకూర్చబీజైర్నవతపనహరిత్సార్ధచన్ద్రాంశువర్ణే   
మాతర్నీలాఖ్యమేతత్తవ మనుమనిశం యే ప్రకామం  జపన్తి ।

విత్తే విత్తేశతుల్యాః  శుకగురుసదృశాస్తర్కకావ్యాగమాదౌ
తే తే నీలామ్బుదాలీరుచిరుచిరతనో!కామతుల్యా భవన్తి ॥ ౬॥

భవాన్యేభిర్బిజైర్హిమగిరిసుతే   !చాస్త్రసహితై  -
ర్నిగూఢం యే మాతర్మనుమనుజపన్త్యేకజటిలే!।

త్రియామానాథార్ధప్రవిలసితభాలే    ! త్రినయనే !
గృహే తేషాం నిత్యం నివసతి సదా సిన్ధుతనయా  ॥ ౭॥

అమీభిర్బీజైస్తే   ప్రణవసహితైః   శైలతనయే  !

నిజస్వాన్తే చాస్త్రం  పరిజపతి పఞ్చాక్షరమితి । 5 akSharas ఓం హ్రీం  స్త్రీం  హూం ఫట్
స సాక్షాత్తే న్యాసీ స తు పురహరోఽసౌ మురహరః

స ధాతా యం ముక్తో భవతి హి చిదానన్దరసికే  ! ॥ ౮॥
శవాసీనాం కణ్ఠాకలితనృకరోటీం  కరలసత్

కపాలాసిశ్యామోత్పలరుచిరకర్త్రీం  త్రినయనామ్  ।
నవామ్భోదశ్యామాన్వికటరదభీమాన్పృథుకుచాం

సదైవ  త్వాం ధ్యాయన్ జనని! చ జడో వాక్పతిసమః ॥ ౯॥
తటే నద్యాః సిన్ధోర్గిరిశిరసి   మాలూరగహనే

శ్మశానే గోష్ఠే వా గిరిశభవనే శూన్యసదనే ।
హవిష్యాశీ లక్షం ప్రజపతి  వశీ భావనపరః

స సర్వజ్ఞో వాగ్మీ భవతి సుఘనాపీనజఘనే! ॥ ౧౦॥
ముదామాతః శుద్ధోదకరుచిరగన్ధాఢ్యసలిలైః  

స్వయమ్భూపుష్పస్రక్కులతనుభగచ్ఛాలన  జలైః  । var క్షాలనం
శివే !త్వాం సన్ధ్యాయన్  హరమహిషి ! సన్తర్పయతి యః

స దైవస్త్రీవృన్దం    వశయతి స విద్యాధరపతిః ॥ ౧౧॥
జపాపుష్పైర్బిల్వైర్మరుబకులవర్గైశ్చ    కుసుమైః

సుగన్ధైః  కర్పూరైరగరుసహితైర్ధూపనికరైః     ।
ప్రదీపైరుజ్జ్వాలైర్ఘృతరచితనైవేద్యనికరై       -
స్తవార్చాం యః కుర్యాత్స భవతి కవీన్ద్రః  క్షితితలే ॥ ౧౨॥

సదూర్వాభిః పద్మైస్త్రిమధులలితైః    శ్రీఫలదలై  -
ర్ఘృతైర్గవ్యై     రక్తైః  సుకులభగలిఙ్గామృతరసైః   ।

త్రికోణే  కుణ్డే యోహుతవహమఖే హోమవిధినా

జుహోతి త్వాం మాతః! స భవతి కవీన్ద్రః  క్షితిపతిః ॥ ౧౩॥
నిశీథే కల్యాణి ! ప్రముదితమనా  యః పితృవనే

బలిం తే మేషాద్యైః  సనరమహిషైర్వా  పరిచరేత్ ।
స రాజానం క్షిప్రం  వశయతి మృగాక్షీసముదయం

త్రిలోకీం  వా భూమౌ స భవతి జనః సత్కవివరః ॥ ౧౪॥
మహాపూజాం మాతస్తవ వితనుతే యస్తు మధునా

తథా మాంసైర్మత్స్యైర్వివిధనవముద్రాదిభిరపి    ।
వరస్త్రీభిః  సార్ధం  నిధువనవినోదేన ముదితో

నిశీథే సంసారాత్స భవతి విముక్తః పశుభయాత్ ॥ ౧౫॥
త్రికోణే  పీఠే త్వాం వరనిధువనాసఙ్గహృదయాం

మహాకాలేనోద్యత్పులకనిచయాం స్మేరవదనామ్ ।
స్వయం నక్తం కాన్తారతిరససమాసక్తహృదయో

మనుష్యోయో ధ్యాయేద్భవతి శివతుల్యః స ధరణౌ ॥ ౧౬॥
సముత్తుఙ్గాపీనస్తనజఘనరాజత్కులవధూ -

వ్యవాయవ్యాసక్తో జపతి తవ భక్తో యది మనుమ్ ।
గలద్వాసఃకేశో జనని !మనుజో మేదినితలే

స సిద్ధీశః  శక్త్యా జయతి సుచిరం సర్వసుజనమ్ ॥ ౧౭॥
భవాని ! శ్రీర్మాతర్నిజగలితవీర్యాప్తచికుర -
మథ ప్రేమ్ణా  లబ్ధ్వా  వచనభువనేశీయుతమనుమ్ ।

సముచ్చార్య క్షోణీతనయదివసే ప్రేతసదనే
స దీర్ఘాయుర్వాగ్మీ  భవతి శతహోమాత్క్షితితలే  ॥ ౧౮॥

అజస్రం  యో మన్త్రం  తవ జపతి భూమీధరసుతే
విచిన్త్యాగ్రే మాతః !కుసుమలలితం మారభవనమ్ ।

ధరణ్యాం కన్దర్పప్రతిమతనుభూతః   స సకలా-

న్నిజేష్టానాప్నోతి  ప్రవిశతి  ముదా తారిణిపదమ్ ॥ ౧౯॥
తమోగ్రస్తే   చన్ద్రే  యది జపతి లోకస్తవ మనుం

నవమ్యాం వా మాతర్ధరణిధరకన్యే  ! వితనుతే ।
తథా సూర్యే పృథ్వీవలయతిలకః కావ్యతటినీ

పయోధిః సిద్ధీనాం  భవతి భవనం సర్వవిదితః ॥ ౨౦॥

సదా పాదామ్భోజే భజతు హృదయం భృఙ్గ ఇవ మే
సదా పాణిద్వన్ద్వం  పరిచరతు కర్ణస్తవ   కథామ్ ।

శ‍ృణోతు త్వకీర్తిం హరమహిషి ! గీర్గాయతు  సదా
సదా దృష్టిర్భూయాద్భవదనుచరాలోకనపరా  ॥ ౨౧॥

కదాకాలే శైలేశ్వరతనుభవే  !పాదయుగలం
ముదా ద్రక్ష్యే  బ్రహ్మప్రముఖవిబుధానాం   పరిణుతమ్ ।

కృపాపారావారే ! భవజననభీతైకశరణే !

శరణ్యే !కారుణ్యం మయి వితర దీనే భగవతి ! ॥ ౨౨॥
సదైవ  స్తోత్రం  యః పఠతి ముదితః సాధకవరో

న దారిద్ర్యం  తస్య ప్రభవతి  కదాచిత్క్షితితలే  ।
త్రివర్గో  హస్తే స్యాజ్జగదఖిలమేతచ్చ  వశగం

చిరం జీవన్నన్తే జనని ! లభతే మోక్షపదవీమ్ ॥ ౨౩॥
ఇదం స్తోత్రం  మాతః ప్రపఠతి  దివారాత్రిమనిశం

స సర్వజ్ఞో యోగీశ్వరనికరచూడామణిసమే ! ।
జడోఽపి త్వద్రూపం  జపతి యది సఞ్చిత్య మనసా

త్వదగ్రే భూయోచ్చైః  క్షితిపతిసమానః క్షితితలే ॥ ౨౪॥
మహాపుణ్యం ధన్యం సకలపురుషార్థైకనిలయం

యశస్యం చాయుష్యం సతతభవతాపాపహమిదమ్ ।
రహస్యం ప్రాకాశ్యన్న  హి ఖలు కదాచిత్పశుజనే

పఠేత్పూజాకాలే జనని ! లభతే మోక్షపదవీమ్ ॥ ౨౫॥
॥ ఇతి శ్రీఫేత్కారీతన్త్రే  తారాకర్పూరస్తోత్రమ్  ॥

